
Útfellingatilraunir við mismunandi þrýsting við RN-12 á Reykjanesi 
 
Uppsetning búnaðar. 
 
Búnaðurinn verður sá sami og í tilraunum við holur RN-09 og RN-11 á síðastliðnu ári 
(Vigdís Harðardóttir 2002a, b). Við leiðsluna frá holunni verður tengt rör, sem skiptist 
í fjórar greinar með 10 mismunandi þrýstingsbilum  (sjá mynd 1).  
 
Í fyrri tilraunum var komið fyrir haldara í hverri stöð með tveim sýnaplötum, nema í 
stöð 1,1 þar sem haldarar voru sjö og því fjórtán sýnaplötur við þann þrýsting. Voru í 
fyrri tilraunum notaðar 38 sýnaplötur, en í síðustu tilraun við holu RN-11 brotnuðu 4 
haldarar flótlega af vegna mikils þrýstings, eftir að tilraunin hófst  (Vigdís 
Harðardóttir 2002b). Því er tillaga um að nota aðeins 30 sýnaplötur og sleppa 
höldurunum við stöðvar  3.1 og 2.1 og ekki verði notast við tvo fyrstu haldarana í stöð 
1.1.  
Þrýstingur við stöðvar verður eins og sýnt er í töflu 1. 
Holutoppsþrýstingur verður við inntak greiðunnar (> 40 bar-y) en síðan var hugsunin 
að hafa þrýstinginn á greiðu 1 eftirfarandi; 38 bar-y (stöð 1,1), 35 bar-y (stöð 1.2), 20 
bar-y (stöð 1.3), 25 bar-y (stöð 1.4), 20 bar-y (stöð 1.5) og 15 bar-y (stöð 1.6). 
Þrýstingur á stöð 2.2 á að vera um 15 bar-y, 25 bar-y á stöð 3.2 og 20 bar-y á stöð 4.1.   
 
Tilraunin skuli standa í a.m.k. sex vikur, helst 8, m.a. til að fá til heilgreiningar 
nægilegt magn af útfellingum, sem sendar verða til Kanada. Sami maður skuli lesa 
mæligildin og  skal hann senda niðurstöður til undirritaðra samdægurs. Einnig skal sá 
sami vera í sambandi við rannsóknaraðila á Orkustofun um upplýsingar ef eitthvað 
kemur upp á með holu RN-12. Einnig er reiknað með að rannsóknarfólk frá 
Orkustofnun fari nokkrar ferðir á rannsóknarstað meðan á tilrauninni stendur. 
 
 

 
Mynd 1. Grunnmynd af röragreiðu. Númer þrýstimæla er sýndur á myndinni. 

